
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ডেপুটীর জীবন @愈°
ভজনালয় বা মতি মসজিদ, প্রমোদোদ্যান, বৰ্ষাঋতুর জলকেলি নিকেতন ইত্যাদি । সমস্তই মারবল ও অন্য মূল্যবান পাথরে নিৰ্ম্মিত ও বিচিত্র কারুকাৰ্য্যে পরিশোভিত । ছাদগুলি স্বর্ণ, রৌপ্য, নানা রঙ্গ বিশিষ্ট অন্য ধাতুতে মণ্ডিত। সবস্থানের শোভা সৌন্দর্ঘ্য ও সমৃদ্ধি অতুল । তাহার বর্ণনা আমার পক্ষে অসম্ভব । তাই পারস্য কবি সেখানে লিখিয়াছেন— “আগর ফরদোস্ বর রুয়ে জমিনস্ত, হামিনস্ত, হামিনস্ত, হামিনস্ত” “যদি মর্ত্যধামে স্বর্গ থাকে কোনখানে, এখানে এখানে তাহ নিশ্চয় এখানে” । এই ফোর্ট যমুনার ঠিক পূর্ববতীরে নিৰ্ম্মিত ছিল, বোধ হয় যমুনার গর্ভ হইতে ইহার ভিত্তি তোলা হইয়াছিল। সম্রাটপরিবার প্রাসাদে বসিয়া নীলযমুনার শান্তলহরী ও মাধুর্য্য সম্ভোগ করিতেন। বর্তমানে সেখানে যমুনাপুলিন, নদী অনেকটা পূর্বদিকে সরিয়া ক্ষীণতর ধারায় প্রবাহিত হইতেছে।
দক্ষিণপ্রান্তে একগৃহে museum, সেখানে মোগল সাম্রাজ্যের ও প্রাথমিক বৃটিস গবর্ণমেণ্টের • বহু interesting relics বা কীৰ্ত্তিকলাপ সংরক্ষিত হইয়াছে। বাদসাহদের প্রায় সকলেরই আলেখ্য তথায় দেখিতে পাওয়া যায়। সে
সময়ের অস্ত্র, শস্ত্র ও বাদসাহদের ব্যবহৃত পোষাক পরিচ্ছদ প্রভৃতি জিনিষ রক্ষিত হইয়াছে।

		 এই পাতা শেষ সম্পাদিত হয়েছে ১৬:৪৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

